
Pemegang

Apakah kegunaan Pharmaniaga

Aciclovir Tablet

Pharmaniaga Aciclovir Tablet ialah

sejenis ubat antiviral. Pharmaniaga

Aciclovir Tablet digunakan untuk:

e merawat atau mencegah
jangkitan herpes genital
(jangkitan daripada hubungan
seksual).

e merawat atau mencegah herpes
simplex (jangkitan disebabkan
oleh virus dipanggil herpes yang
menyebabkan lepuh pada kulit,
radang pada bahagian kemaluan,
atau dalam mata)

e merawat atau mencegah penyakit
cacar air (jangkitan  virus
varicella).

e merawat atau mencegah penyakit
herpes zoester (kayap)

Bagaimana Pharmaniaga
Aciclovir Tablet berfungsi
Pharmaniaga  Aciclovir  Tablet
berfungsi dengan menghentikan
pembiakan virus tersebut ke atas sel-
sel yang dijangkiti.

Sebelum mengambil Pharmaniaga
Aciclovir Tablet
-Bila tidak boleh mengambil

Jangan mengambil Pharmaniaga
Aciclovir Tablet sekiranya:

e anda alah (hipersensitif) kepada
aciclovir, atau mana-mana bahan-
bahan yang terdapat dalam
Pharmaniaga Aciclovir Tablet.

-Sebelum mengambil Pharmaniaga
Aciclovir Tablet

Sebelum mengambil Pharmaniaga
Aciclovir Tablet , maklumkan
kepada doktor jika anda mempunyai
sistem saraf yang tidak normal dan
masalah buah pinggang.

-Jika mengambil ubat-ubat lain
Beritahu doktor atau ahli farmasi jika
anda mengambil atau baru sahaja
mengambil sebarang ubat-ubatan
lain, termasuk ubat-ubatan yang
diperolehi tanpa preskripsi terutama
sekali:

e ubat - ubatan probenecid (untuk
rawatan gout) kerana ubat ini
boleh meningkatkan kepekatan
Aciclovir and  melambatkan
proses penyingkirannya dari buah
pinggang sekaligus
meningkatkan toksik.

e Ubat — ubatan nephrotoxic (ubat
yang boleh memberi kesan
sampingan pada buah pinggang)
— penggunaan serentak Aciclovir
bersama ubat ini  boleh
meningkatkan kegagalan buah
pinggang  terutamanya  bagi
mereka yang mempunyai
masalah buah pinggang.

Cara pengambilan Pharmaniaga
Aciclovir Tablet

-Berapa banyak harus diambil
Patuhi arahan doktor atau ahli
farmasi anda dengan teliti. la
mungkin berbeza daripada
kandungan maklumat di dalam
risalah ini. Jika anda tidak memahami
arahan pada label ubat

anda, sila rujuk kepada doktor atau
ahli farmasi.

Dos biasa untuk orang dewasa
e Jangkitan Herpes Genital

- Rawatan awal - 200mg lima kali
sehari selang setiap empat jam
selama sepuluh hari

e Herpes zoster (penyakit kayap)
- Ambil 800mg, lima kali sehari
selama tujuh hari.

e Varicella (Cacar air)

- Ambil 20mg setiap kg berat
badan, sehingga 800mg setiap
dos, lima kali sehari selama
tujuh hari.

Untuk kanak-kanak

e Varicella (Cacar air)

- 20mg mengikut setiap kg berat
badan, maksimum 800mg),
empat kali sehari.

- Kanak-kanak berumur 6 tahun
ke atas: 800mg, empat Kkali
sehari.

Beritahu  doktor jika anda
mempunyai masalah buah pinggang
kerana doktor anda mungkin perlu
mengubah dos yang biasa diambil.
Kadang-kadang, doktor menetapkan
sukatan dos yang berbeza untuk
individu yang mempunyai masalah
buah pinggang. Dos yang harus anda
ambil akan dicatat pada label
bungkusan. Jika anda masih tidak
pasti, tanya doktor anda atau ahli
farmasi.

-Bila perlu diambil
Ikut arahan doktor atau ahli farmasi
anda.

-Berapa lama perlu diambil

Terus mengambil ubat ini untuk
tempoh masa yang ditetapkan oleh
doktor anda.

-Jika terlupa mengambil

Rujuk kepada doktor atau ahli
farmasi tentang apa yang perlu
dilakukan  jika anda terlupa
mengambil ubat ini.

Ambil dos yang terlepas sebaik
sahaja anda teringat. Sekiranya sudah
hampir masa untuk pengambilan dos
yang seterusnya, abaikan dos yang
tertinggal dan  tunggu  untuk
mengambil dos seterusnya pada
waktu biasa. Jangan ambil dos yang
berganda untuk menggantikan dos
yang tertinggal.

- Jika _mengambil  berlebihan

(terlebih dos)

Hubungi doktor anda dengan segera
atau pergi ke Jabatan Kecemasan di
hospital terdekat, jika mengambil dos
yang berlebihan. Ini perlu dilakukan
walaupun tiada sebarang kesan
keracunan atau rasa tidak selesa.
Anda mungkin memerlukan bantuan
perubatan dengan segera.

Semasa mengambil Pharmaniaga
Aciclovir Tablet

-Perkara yang perlu dilakukan
Ambil ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Pharmaniaga
Aciclovir Tablet.

Beritahu doktor anda dengan segera
jika anda telah hamil semasa
menggunakan ubat ini.

-Perkara yang tidak boleh dilakukan
Jangan berhenti mengambil ubat ini
kecuali diarahkan oleh doktor anda.

Jangan mula mengambil sebarang
ubat baru tanpa berbincang dengan
doktor atau ahli farmasi anda.

Jangan  berkongsi  Pharmaniaga
Aciclovir Tablet dengan sesiapa,
walaupun  mereka  mempunyai
simptom atau penyakit yang sama.

-Perkara yang perlu diberi perhatian
Hamil dan menyusukan bayi
Jika anda hamil, cuba untuk hamil
atau sedang menyusukan bayi anda
tidak boleh mengambil Pharmaniaga

Aciclovir Tablet tanpa berbincang
dengan doktor terlebih dahulu.

Memandu dan menggunakan jentera
Ubat ini mungkin mengganggu
keupayaan anda untuk memandu atau
mengendalikan jentera. Jika ubat ini
menyebabkan anda terasa loya,
pening, letih atau sakit kepala, jangan
memandu  atau  mengendalikan
jentera dan hubungi doktor dengan
segera.

Kesan-kesan sampingan

Seperti ubat-ubatan lain,
Pharmaniaga Aciclovir Tablet boleh
menyebabkan kesan  sampingan,
walaupun bukan semua orang
mengalaminya.

Jumpa doktor atau ahli farmasi
dengan segera jika anda mengalami
sebarang kesan sampingan selepas
mengambil ubat ini.

e Umum: Demam, sakit kepala,
peripheral ~ oedema  (bengkak
disebabkan pengumpulan cecair)
and anaphylaxis (alergik yang
serius) yang jarang sekali berlaku.

o Saraf: Keliru, pening, halusinasi,
paraesthesia (rasa panas pada
tangan, lengan, kaki), keinginan
untuk tidur dengan lama.

e Penghadaman: Muntah,
Diarrhoea, ketidakselesaan pada
perut, loya.

e Darah dan limfa: Leucopenia,
lymphadenopathy (penyakit yang
menjejaskan system limfa)

¢ Otot: Sakit otot

e Kulit: Ruam

e Perkumuhan: Peningkatan
creatinine  yang  menandakan
fungsi buah pingang terjejas.

Beritahu doktor anda dengan
segera jika anda mengalami apa-
apa kesan sampingan selepas
mengambil ubat ini kerana gejala
tersebut boleh menjadi teruk.

Jika anda mengalami mana-mana
kesan sampingan yang serius, atau
jika anda mengalami apa-apa kesan
sampingan yang tidak disenaraikan
di dalam risalah ini, beritahu doktor
atau ahli farmasi.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui No. Tel: 03-7883 5490, atau
laman web npra.moh.gov.my (Public
- Reporting Side Effects to
Medicines (ConSERF)/ Vaccines
(AEFI)

Cara Penyimpanan dan Pelupusan
Pharmaniaga Aciclovir Tablet
-Penyimpanan

Simpan ubat ini di tempat yang sejuk
dan kering di mana suhunya sentiasa
dibawah 30°C. Lindungi dari cahaya.

Jangan simpan ubat didalam bilik
mandi, berdekatan dengan sinki atau
tingkap.

Jangan meninggalkan ubat ini di
dalam Kkereta semasa cuaca panas.
Kepanasan dan kelembapan akan
merosakkan sesetengah ubat.

Jangan ambil ubat ini sekiranya telah
melewati tarikh tamat tempoh yang
dicetak pada bungkusannya.

Pastikan semua ubat tidak dapat
dilihat dan dicapai oleh kanak-kanak.

-Pelupusan
Ubat tidak harus dilupuskan melalui

air buangan atau sisa isi rumah.
Dapatkan maklumat daripada ahli
farmasi anda mengenai cara yang
betul untuk melupuskan ubat yang
tidak diperlukan lagi. Langkah-
langkah ini  dapat membantu
melindungi alam sekitar.

Maklumat Lanjut

-Rupa dan warna produk
Pharmaniaga  Aciclovir ~ Tablet
200mg:

Tablet kuning, berbentuk perisai,
bertanda ikon Pharmaniaga pada
salah satu permukaannya.

Pharmaniaga  Aciclovir  Tablet
400mg:

Tablet merah jambu, berbentuk
perisai, bertanda ikon Pharmaniaga
pada salah satu permukaannya.

-Bahan-bahan kandungan:
Pharmaniaga  Aciclovir ~ Tablet
200mg:

-Bahan aktif:

Aciclovir 200mg

-Bahan tidak aktif:
Quinoline Yellow Lake, Povidone
30, Croscarmellose Sodium,

Isopropyl Alcohol, Magnesium
Stearate, Sodium Lauryl Sulphate
dan Lactose Monohydrate.

Pharmaniaga  Aciclovir  Tablet
400mg:

-Bahan aktif:

Aciclovir 400mg

-Bahan tidak aktif:

Carmoisine lake, Povidone 30,
Croscarmellose Sodium, Isopropyl
Alcohol,  Magnesium  Stearate,
Sodium Lauryl Sulphate, dan Lactose
Monohydrate.

-Nombor MAL.:

Pharmaniaga  Aciclovir  Tablet
200mg:

MAL19987008AZ

Pharmaniaga  Aciclovir  Tablet
400mg:

MAL19987366AZ

Pengilang:

Pharmaniaga Manufacturing Berhad
(198001006232)

11A, Jalan P/1, Kawasan Perusahaan
Bangi, 43650 Bandar Baru Bangi,
Selangor Darul Ehsan, Malaysia.

Pemegang Pendaftaran Produk:
Pharmaniaga Manufacturing Berhad
(198001006232)

11A, Jalan P/1, Kawasan Perusahaan
Bangi, 43650 Bandar Baru Bangi,
Selangor Darul Ehsan, Malaysia.

Tarikh kemaskini RiMUP
19/02/2019

Nombor Siri
NPRA(R4/1)190219/00043

Page 3 of 3



